
						З пляцоўкі Вікікрыніцы

					

					


					
					
					Гэта старонка не была вычытаная
А праз хвіліну пад‘яжджае другі воз з таварышамі Атачкіна.

На ім сядзеў мясцовы поп у савецкай кэпі і мясцовы савецкі працаўнік у шапцы папа.

У сялян загутарыла пачуцьцё жалю да папа і яны папрасілі ў савецкага працаўніка, каб ён аддаў шапку.

— А вы мяне яшчэ папрасіце, — какэтаваў з сялянамі мясцовы савецкі працаўнік.

— А хто вы такі будзеце? — хмура запыталіся сяляне.

— Я загадчык маемасьці Слуцкае акругі, (завгосимуществом), а гэта мае сябры… — з гонарам адказаў савецкі працаўнік і, абвёўшы прысутных поглядам, дадаў:

— Прынесьці нам бутэльку рабоча-сялян…

— Вось ён, кавалачак вясковага быту…

А тут яшчэ хлопцы сьвісьцяць, дзяўчаты гігікаюць.

Малайцы землякі!..

